
1.  Hyrje 

 

Rrugët janë hapësira publike, dhe si të tilla përmbushin në tërësi një sërë funksionesh, shumë 

më komplekse sesa vetëm menaxhimi dhe kontrolli i komunikacionit të motorizuar dhe lidhja 

e nyjave në hapësirë që zakonisht perceptohen si funksione të tyre.  

Zhvillimi ekonomik, rritja e shkallës së motorizimit, mobiliteti i banorëve dhe kërkesa gjithnjë 

në rritje për transport masiv të njerëzve dhe mallrave, në shumicën e qyteteve nuk është 

përcjellë në mënyrë adekuate edhe me infrastrukturën e nevojshme të komunikacionit dhe 

kapaciteteve të nevojshme transportuese, me ç’rast ka shkaktuar gjendjen në të cilën 

komunikacioni fillon të paraqitet si faktor kufizues i zhvillimit të mëtutjeshëm. 

 

 Klasifikimi i rrjetit rrugor të komunikacionit paraqet bazën për definimin e funksioneve të 

rrugëve individuale, dhe njëkohësisht për përcaktimin e kritereve për projektim dhe dizajnim. 

Kategoria apo rangu i rrugës që do të projektohet, duhet të përcaktohet në fazën e përcaktimit 

të lokacionit nëpër të cilën do të kaloj traseja e rrugës. Kriter bazë për përcaktimin e tipit të 

rrugës që merret në konsideratë është qëllimi se pse ndërtohet ajo rrugë, ndërsa elementet tjera 

varen nga ngarkesa e parashikuar e trafikut. 

 

Në këtë punim diplome do të identifikohet gjendja ekzistuese e një segmenti rrugor 

konkretisht një pjesë e segmentit rrugor të rrugës rajonale R119 që kalon edhe në qytetin e 

Malishevës, në zonën urbane të qytetit. Fokusi do të jetë në analizën e kërkesës për transport 

si dhe projektimin adekuat të segmentit rrugor në qytetin e Malishevës, dalë nga analiza dhe 

parashikimi adekuat me softuerin PTV vissim. 

Projektimi i rrugës “SKENDERBEU” ka një gjatësi prej 1.3 (km) dhe në kuadër të zgjerimit 

të rrugës do të përfshihen: ndërtimi i kolektorit atmosferik, ndërtimi i kanalizimit, ndërtimi i 

rrjetit të ujësjellësit, ndërtimi i zonave të gjelbra si dhe ndërtimin e trotuarit për lëvizjen e 

këmbësorëve. 

 

1.1 Identifikimi dhe përshkrimi i problemit 

Faktorë kryesor për sigurinë në trafik është projektimi adekuat i rrugëve, vendosja e  shenjave 

të trafikut në mënyrë adekuate. Si në segmentet tjera rrugore në qytetin e Malishevës edhe në 

rrugën “Skënderbeu” janë identifikuar probleme të shumta siç janë: qarkullimi i madh i 

automjeteve motorike, kryqëzimi i rrugëve dytësore me rrugën kryesore, krijimi i kolonave në 

orët e pikut qe shkakton tollovi në trafik dhe krijimi i mundësisë që të  shkaktohen aksidente 

si pasojë e kolonave të shumta dhe kthesave të mëdha. 

 Ky segment rrugor ka një rëndësi shumë të madhe pasi e lidh qytetin e Malishevës me qytetet 

e tjera si dhe me autoudhën “Ibrahim Rugova”, mungesa e projektimit adekuat të këtij 

segmenti po shkakton shumë telashe edhe në zhvillimin ekonomik pasi shumica e transportit 

në qytetin e Malishevës kryhet përmes kësaj rruge.   

Mungesa e rrugëve alternative që lidhin qendrën e qytetit me pjesët e tjera të qytetit, 

sinjalizimi jo adekuat në shumë rrugë, si dhe një problem tjetër që do të shtjellohet sigurisht 

gjatë hartimit të këtij punimi të diplomës është përcaktimi jo adekuat i shpejtësisë së lëvizjes 

në disa rrugë, ndërtimi i dobët i rrugëve, mungesa e hapësirave për parkim, parkingje jo të 

organizuara mirë etj. Ndërtimi i rrugëve me dy shirita rrugor për një drejtim është duke u 

planifikuar deri në dalje të qytetit dhe do të ishte një projekt i duhur ku do të rritet kapaciteti 

dhe do të zhvillohet transporti në mënyrë të duhur. 

 

1.2 Qëllimi i hulumtimit 

Qëllimi kryesor i këtij punimi është që të identifikohet problemi si dhe të mendohet një 

zgjidhje më  afatgjate, të shihet se sa është kërkesa për transport në qytetin e Malishevës, të 

bëhet analiza e segmentit rrugor duke marrë të dhëna nga tereni dhe përpunimi i këtyre të 

dhënave në softuerin PTV vissim, projektimi adekuat në bazë të analizës dhe planifikimit, të 

paraqesë metodat që përdoren sot për të përcaktuar cilësinë e rrjedhës së trafikut në elemente 

individuale ose pjesë të një sistemi rrugor urban që mund të ndihmojnë dukshëm në gjetje të 

zgjidhjeve optimale.  

2. Infrastruktura rrugore në Kosovë dhe gjendja aktuale e rrugës 

R119 që kalon nëpër qytetin e Malishevës 

 

Në komunikacion ekzistojnë tre përbërës themelor: njeriu, automjeti dhe rruga. Në kohën 

parahistorike si njerëzit, ashtu edhe kafshët, me daljen e tyre në gjueti kanë krijuar shtigje, në 

atë mënyrë janë paraqitur drejtimet e para të lëvizjes, ku më vonë njeriu ka filluar që me 

zgjerimin dhe rrafshimin e tyre ti bëjë hapat e parë të zhvillimit në ndërtimin e rrugëve. Me 

zhvillimin e automjeteve motorike të cilat kanë kërkuar rrugë me shtresa më të forta si të 

betonit ashtu edhe të asfaltit, rrugët kanë marrë një zhvillim të madh [3]. 

 Rrugët mund të ndahen sipas disa kritereve: 

- ndarja e rrugëve sipas kuptimit ekonomiko-shoqëror, 

- ndarja e rrugëve sipas llojit të qarkullimit për të cilat janë dedikuar, 

- ndarja e rrugës sipas kuptimit dhe llojit të qarkullimit, 

- ndarja e rrugëve sipas dendësisë dhe strukturës së qarkullimit, 

- ndarja e rrugëve sipas terrenit ku kalojnë [2]. 

Infrastruktura rrugore e Kosovës është e zhvilluar mirë, ekziston një rrjet i rrugëve i zhvilluar 

plotësisht dhe përgjithësisht rrugët janë me kushte shumë të mira. Për mirëmbajtjen e rrugëve 

magjistrale dhe regjionale përgjegjëse është Ministria e Infrastrukturës ndërsa për rrugët 

lokale përgjegjëse është komuna. 

Me ndërtimin e dy autoudhëve, e që përmes tyre lidhet me Shqipërinë dhe Maqedoninë e 

Veriut, Kosova është bërë një pikë e rëndësishme lidhëse e Evropës Perëndimore me Detin 

Adriatik. 

Territori i Kosovës përbëhet nga një rrjet i rrugëve  rreth 8,522 km ku shumica e rrugëve janë 

ndërtuar, ose rindërtuar, në vitet 1960, një sistem hekurudhor një binarësh prej 330 km që 

shtrihet nga Veriu në Jug dhe nga Veri-Lindja në Perëndim nga Prishtina si dhe një aeroport 

(Aeroporti i Prishtinës "Adem Jashari").  

 

Rrjeti rrugor në Kosovë ndahet në: 

- Ndërkombëtar (Autoudhë), 

- Magjistrale (Nacionale), 

- Rrugë rajonale,  

- Rrugët lokale ku përfshihen rrugët: urbane dhe rurale [5]. 

Tab. 1 Ndarja e rrugëve në Kosovë sipas kategorive [9]. 

Viti 2016 2017 2018 2019 2020 

Autoudhë 98.0 108.0 119.1 137.2 137.2 

Nacionale 630.4 630.4 641.7 665.2 755.2 

Regjionale 1305.0 1305.1 1313.9 1509.4 1486.3 

Totali 2033.4 2043.4 2074.7 2311.7 2378.7 

 

Tab. 2 Struktura e rrugëve të Kosovës sipas kategorive – në kilometra (km) [9]. 

Viti 2016 2017 2018 2019 2020 

Asfaltuar 1943.4 1953.4 1979.3 2210.7 2297.7 

Pa asfaltuar 90.0 90.0 95.4 101.1 81.0 

Totali 2033.4 2043.4 2074.7 2311.7 2378.7 

 

 

Edhe pse Kosova nuk ka bërë një hulumtim komplet dhe sistematik të gjendjes së rrugëve në 

tërësi, bazuar nga shënimet mbi gjendjen e rrugëve nga matja e kompanisë “ Dynatest 

Profilet” nga Maqedonia në vitin 2005 janë marrë këto të dhëna: 

 

Tab. 3 Përmbledhje e gjendjes së rrugëve në Kosovë [9]. 

 Rrugët 

magjistrale 

Rrugët 

rajonale 

Rrugët lokale 

të asfaltuara 

Rrugët lokale të 

paasfaltuara 

Mirë 88% 74% 67% 3% 

Mjaftueshëm 12% 21.5  0% 

Gjendja jo e mirë 0% 0% 6% 97% 

Totali 100% 100% 100% 100% 

Autoudhë – nënkupton rrugën publike të ndërtuar posaçërisht dhe të destinuar vetëm për 

lëvizjen e mjeteve motorike, e cila si autoudhë është e shënuar me shenjë të posaçme 

komunikacioni, që ka dy shirita rrugor të ndarë fizikisht për lëvizje nga drejtime të kundërta 

me gjerësi të shiritit së paku 3.5 metra, varësisht nga konfiguracioni i terrenit nga një shirit për 

ndalje emergjente me gjerësi së paku 2.5 metra.  

Në Kosovë janë ndërtuar dy autoudhë ku këto rrugë janë identifikuar si “Ibrahim Rugova” 

(Vërmicë –Prishtinë - Merdare) që lidh Adriatikun dhe Shqipërinë Veriore, me Kosovën duke 

kaluar në Vërmicë, në perëndim të Prishtinës dhe lidhet në Merdare me Serbinë dhe korridorin 

10 në veri – lindje (në Nish, Serbi), kjo autoudhë brenda Kosovës ka 118 km gjatësi, si dhe 

“Arbër Xhaferi” (Prishtinë – Hani i Elezit) e gjatë përafërsisht 65 km. Këto rrugë janë pjesë e 

rrjetës kryesore rrugore të Transportit të Evropës Juglindore dhe lidhen me dhjetë korridoret 

kryesore në zonën e Ballkanit, si dhe lidhin disa nga qytetet kryesore dhe qendrat me rëndësi 

ekonomike brenda Kosovës. Ndërtimi i këtyre dy rrugëve, përveç që e kanë lidhë Kosovën me 

Shqipërinë dhe Maqedoninë, respektivisht, në fakt e përfshinë Kosovën si pjesë të rrjetit 

kryesor të transportit të Evropës Jug-Lindore. 

 Rrugë magjistrale - nënkupton rrugën publike zyrtarisht të kategorizuar si rrugë magjistrale, 

e cila lidh dy e më tepër qytete dhe e cila mund të shërbej si lidhje me rajonet jashtë Kosovës. 

Përmes rrugëve magjistrale Kosova lidhet me vendet e rajonit dhe me Evropën. Rrugët në të 

cilat zhvillohet komunikacioni më i dendur janë rruga magjistrale M2, M9 dhe M25. Këto 

rrugë me rëndësi të madhe për komunikacionin rrugor kalojnë nëpër qytetin e Prishtinës në 

pjesët periferike, respektivisht në pjesën perëndimore dhe jugperëndimore të qytetit. 

 Rrugë kryesore shtesë janë: M9.1, M22.3, M25.2 dhe M25.3 që përbëjnë degët e tyre të 

lidhjeve kryesore. Rrjeti kryesor i përfshirë nga rrugët magjistrale është mirë i organizuar, 

duke pasur qytetin kryesor Prishtinën në qendër të Kosovës dhe në këtë mënyrë është 

mundësuar lidhje mjaftë e mirë e gjitha rajoneve të vendit me qendër. Vlen të theksohet se 

Kosova ka konfiguracion të përshtatshëm për shtrirjen e rrjetit rrugor dhe përfshirja e tërë 

territorit vlerësohet se është e volitshme. 

Rrugët rajonale - përfshinë dy lloj të lidhjeve: 

Rrugët rajonale të cilat kanë rol në kompletimin e hartës së rrjetit rrugor dhe përbëjnë lidhjen 

në mes të boshteve kryesore dhe rajoneve, ose lidhin vendbanime të rëndësishme në bazë 

rajonale dhe, 

rrugët rajonale të cilat kanë vetëm rëndësi të kufizuar kombëtare dhe madje edhe rajonale dhe 

lidhin vendbanime të vogla me rrjetin kryesor. Një pjesë e këtij rrjeti nuk është ndërtuar 

komplet, në përgjithësi janë lënë të asfaltuara ose jo mirë të dimensionuar. 

Rrugë urbane – nënkupton rrugën publike të kategorizuar si rrugë urbane që lidh hapësirat e 

banueshme brenda vendbanimeve të një komune. [5] 

 

Fig. 1. Rrjeti rrugor në Kosovë [google]. 

2.1 Pozita gjeografike e komunës 

 

Komuna e Malishevës shtrihet në pjesën qendrore të Kosovës, përkatësisht në pjesën lindore 

të Rrafshit të Dukagjinit. Territori i komunës përfshinë një sipërfaqe prej 306.48 km² (2.8% të 

territorit të Kosovës). Kufizohet me komunat e Drenasit, Lipjanit, Suharekës, Rahovecit dhe 

Klinës. Konfiguracioni i përshtatshëm i terrenit i mundëson komunës lidhje të mira të 

komunikacionit me të gjithë vendin. Me shumicën e qyteteve kryesore të Kosovës lidhet 

brenda një distance prej rreth 40-55 km - Gjakovë 40 km, Prizren 44 km, Prishtinë 49 km, 

Pejë 52 km, Ferizaj 56 km. Distancat më të mëdha janë me Mitrovicën-75 km, si dhe me 

Gjilanin - 80 km. Sa i përket lidhjeve ndërkombëtare, kalimi i autostradës Durrës-Merdarë 

përmes territorit të komunës e vë Malishevën në pozitë të volitshme. Kjo autostradë 

mundëson lidhje të lehtë dhe të shpejtë me Shqipërinë dhe portin e Durrësit, si dhe ndërtimi i 

autostradës se re për Han të Elezit do të mundëson lidhje cilësore me shtetet dhe korridoret 

rajonale të transportit. Pozita e komunës së Malishevës ofron përparësi edhe sa i përket vlerës 

dhe burimeve natyrore. Hapësira komunale e cila kufizohet me terrenet kodrinore në pjesën 

lindore (në kufi me Drenasin, Lipjanin dhe Suharekën) dhe në Jug-perëndim (në kufi me 

Rahovecin), si dhe shtrirja e sipërfaqeve të rrafshëta në qendër, ofrojnë një larmi të 

përmbajtjeve dhe potencialeve bujqësore, mjedisore dhe biodiversitetit. Në territorin e 

komunës së Malishevës dominon klima e mesme kontinentale, që karakterizohet me dimër të 

ftohtë dhe verë të nxehtë. Gjatë verës temperaturat maksimale arrihen, mesatarisht +24.6°C, 

ndërkaq ato minimale shfaqen në janar, në vlera mesatare -10°C. Të reshurat atmosferike 

sillen prej 511-1108 mm në vit [7]. 

Fig. 2. Pozita gjeografike e komunës [8]. 

 

 

2.2 Infrastruktura në Komunën e Malishevës 

 

Pozita e mirë gjeografike e Malishevës bën që kjo komunë të jetë si udhëkryq regjional dhe si 

urë lidhëse ndërmjet qendrave kryesore ekonomike. Komuna e Malishevës shtrihet në pjesën 

qendrore të Kosovës. Është një komunë e re e formuar pas vitit 1999. Ka një pozitë të mirë 

gjeografike duke u kufizuar me: Klinën, Skenderajn, Drenasin, Lipjanin, Therandën dhe 

Rahovecin. Malisheva lidhet me rrugën magjistrale Prishtinë – Pejë, në një largësi 12 km, dhe 

me rrugën magjistrale Prishtinë – Prizren, në një largësi 16 km.  

Komuna e Malishevës ka një infrastrukturë të përbërë prej rrugëve lokale, regjionale si dhe 

autoudhës që e lidhin qytetin me zona periferike si dhe me qytetet e tjera. Në kuadër të rrjetit 



Fakulteti i Inxhinierisë Mekanike                                                                           Punim Diplome 

 

Mirlinda ZULFAJ 
18 

në nivel komunal, rrugët lokale përfshijnë gjithsej 121.9 ha të shtrira në një gjatësi të 

gjithmbarshme prej 155.5 km. Rrugët e vendbanimeve përfshijnë gjithsej 128.2 ha, të shtrira 

në një gjatësi prej 192.2 km. Rrugët lokale janë përgjithësisht të asfaltuara dhe në gjendje 

relativisht të mirë për qarkullim motorik. Rrugët e vendbanimeve janë pothuajse të gjitha të 

asfaltuara, përveç në disa raste të pakta në kuadër të lagjeve.  

Konfiguracioni i përshtatshëm i terrenit i mundëson komunës lidhje të mira të komunikacionit 

me të gjithë vendin. Autoudha Durrës-Merdare shtrihet në pjesën lindore të komunës, rrëzë 

terreneve kodrinore. Gjatësia e segmentit që kalon nëpër territorin e Malishevës është 12.6 

km. Përmes kësaj rruge Malisheva bëhet pjesë e korridoreve me rëndësi ndërshtetërore 

regjionale. Ekzistojnë dy nyje përmes të cilave Malisheva lidhet me këtë autoudhë - në veri, 

afër fshatit Arllat dhe në jug afër Banjës. Në nivel ndërkombëtar kjo autoudhë mundëson 

lidhje të shpejtë me korridorin VIII në jug dhe me portin e Durrësit, si dhe me korridorin X në 

veri. Ndërtimi i planifikuar i autoudhës së re që lidhë me vendkalimin kufitar në Han të Elezit 

për në Maqedoni i ka përforcuar edhe më shumë këto lidhje.  Autoudha mundëson lidhje të 

shpejtë me Prishtinën dhe Prizrenin. 

Rruga nacionale Prishtinë - Pejë (N9) Shtrihet në pjesën veriore të komunës, në mes të 

fshatrave Balincë dhe Kijevë. Gjatësia e segmentit të Malishevës është 12 km. Përmes kësaj 

rruge mundësohet lidhja me Pejën dhe më tutje me Malin e Zi, si dhe lidhja e shpejtë me 

autoudhë. Kryqëzime me rëndësi në këtë rrugë janë kryqëzimi i Kijevës, si dhe nyja në 

Gjurgjicë (jashtë territorit komunal) përmes së cilës lidhet me autoudhë. Duke e pasur 

parasysh rëndësinë që e ka, kjo rrugë është relativisht e ngarkuar me trafik. Gjendja fizike e 

rrugës vlerësohet si e mirë. Profili përbëhet prej dy shiritave me nga 3.5 metra, ndërsa trotuari 

ekziston vetëm në disa segmente. Zhvillimi i vendbanimeve përgjatë trasesë rrugore përbën 

një çështje sa i përket sigurisë në trafik. 

Rrugët rajonale - në komunën e Malishevës shtrihen dy rrugë rajonale të cilat kryqëzohen në 

qendrën komunale. Rruga Kijevë-Malishevë-Duhël (që lidhet me Suharekë) brenda territorit 

komunal shtrihet në gjatësi prej 21 km. Rruga Arllat-Malishevë-Rahovec brenda territorit 

komunal shtrihet në gjatësi prej 19 km. Këto rrugë regjionale paraqesin arteriet kryesore të 

qarkullimit brenda komunës. Në këtë nivel, në territorin e Malishevës gjenden katër nyje të 

rëndësishme për komunën - në Kijevë, Arllat, Bellanicë dhe Malishevë. Tri nyjet e para 

mundësojnë lidhjen e territorit të Malishevës me rrugën nacionale Prishtinë-Pejë (N9) dhe me 

autoudhën Durrës - Merdare. Nyja e katërt, ajo e Malishevës, është kryqëzim i rrugëve 

regjionale në qendër të vendbanimit. Si pasojë e mungesës së ndonjë alternative përmes së 

cilës trafiku transit do ta anashkalonte Malishevën, ajo karakterizohet me ngarkesa periodike 

[8]. 

 

Tab. 4. Gjatësia e rrugëve rajonale që kalojnë në Territorin e Malishevës.  

Rruga Gjatësia Gjendja fizike Ngarkesa 

1) Segmenti i nacionales N9 Kijevë-Balincë, 12 km e mirë mes. e ngarkuar 

2) Segmenti i rajonales Malishevë-Rahovec, 9 km e mirë mes. e ngarkuar 

3) Segmenti i rajonales Malishevë-Arllat, 10 km e mirë mes. e ngarkuar 

4) Segmenti i rajonales Malishevë-Kijevë, 13 km e dobët mes. e ngarkuar 

5) Segmenti i rajonales Malishevë-Duhël, 8 km e dobët e ngarkuar 

 

Rrugë lokale – nënkupton rrugën publike zyrtarisht të kategorizuar si rrugë lokale që lidh 

hapësirat e banueshme brenda vendbanimeve të një komune. 

Rrugët lokale - Komuna ka zhvilluar infrastrukturën në të gjithë territorin e saj, ndërsa të 

gjitha vendbanimet janë të lidhura mirë me njëra-tjetrën. Gjatësia e përgjithshme e rrjetit 

rrugor lokal është 162 km.  Gjendja e përgjithshme e rrugëve është relativisht e mirë. Të gjitha 

rrugët lokale që lidhin fshatrat janë të asfaltuara. Disa rrugë brenda vendbanimeve kanë 

nevojë pë zgjerim dhe shumica e vendbanimeve  nuk janë të pajisura me ndriçim publik [6]. 

Fig. 3. Rrjeti rrugor i komunës së Malishevës [8]. 

Duke qenë se Komuna e Malishevës karakterizohet si udhëkryq regjional, ky faktor ka 

ndikuar që një numër i konsiderueshëm i vendbanimeve të zhvillohen përgjatë rrugëve 

regjionale. Janë gjithsej 15 vendbanime që shtrihen përgjatë këtyre rrugëve, sidomos përgjatë 

rrugës regjionale Malishevë – Pejë. 

Tab. 5. Shtrirja e vendbanimeve përgjatë rrugëve rajonale. 

Malishevë - Prishtinë 3 Carralluka, Shkarshniku, Terpeza 

Malishevë - Pejë 6 Mirusha, Lumishta, Bubaveci, Kijeva, Llazica, Balinca 

Malishevë - Therandë 3 Banja, Bellanica, Temeqina. 

Malishevë - Rahovec 3 Dragobili, Maxharra, Astrozubi 

 

2.3 Gjendja aktuale e rrugës R119 që kalon nëpër qytetin e Malishevës 

 

Segmenti rrugor i dhënë për analizë R119 i përket rrugëve rajonale që është në mbikëqyrje të 

Ministrisë së Infrastrukturës (MI). Përgjatë kësaj rruge nga Malisheva deri në Duhël kalojnë 

disa vendbanime si: Banja,  Bellanica, Temeqina dhe Bllaca. Shtrirja e përgjithshme e kësaj 

traseje rrugore është Duhel – Malishevë - Jashanicë  me gjatësi 42.6 km ku 36.0 km janë të 

asfaltuara ndërsa 6.6 km janë të paasfaltuara. Ndërsa gjatësia që kalon nëpër komunën e 

Malishevës është 21 km. Gjendja e rrugës është mesatarisht e mirë, përbëhet prej dy shiritave 

me gjatësi 3.5 metra, si dhe trotuarit për këmbësorë.  

Për analizë është marrë një pjesë e këtij segmenti që kalon nëpër qendër të qytetit dhe në dalje 

lidhet me fshatin Banjë. Duke marrë parasysh numrin e automjeteve që e frekuentojnë këtë 

rrugë dhe lidhjen e saj me autoudhën “Ibrahim Rugova”, Ministria e infrastrukturës në 

bashkëpunim me komunën e Malishevës ka filluar punimet në këtë pjesë të rrugës duke e 

zgjeruar rrugën me nga dy shirita për një drejtim deri në dalje të qytetit, kjo gjatësi është rreth 

1.3 km. 

Ndërtimi i kësaj rruge ka filluar para 3 viteve mirëpo ende nuk është përfunduar, projekti 

është jashtë standardeve sepse nuk janë bërë analiza të mirëfillta për gjendjen ekzistuese të 

rrugës, ka shumë pika të zeza ku shkaktohen aksidente, nuk ka qenë i vendosur mirë rrjeti i 

kanalizimit ku si pasojë e kësaj me shumë pak reshje rruga bllokohet dhe bëhet rrugë e 

pakalueshme si dhe nuk janë të vendosura të gjitha shenjat e sinjalizimit vertikal dhe 

horizontal. Me zgjerimin e kësaj rruge është menduar të jenë dy shirita për një drejtim me 

gjerësi prej 3.0 m për shirit. 

Fig. 4. Segmenti rrugor i marrë për analizë. 

 

Në fig. 5 dhe 6 është paraqitur gjendja e rrugës para fillimit të punimeve. Trafiku është 

zhvilluar në dy kahet me nga një shirit për drejtim me gjerësi prej 3.5 m, mungon sinjalizimi 

horizontal, vertikal dhe dritat ndriçuese, një pjesë e madhe e rrugës nuk ka trotuar si dhe nuk 

është i shtrirë rrjeti i kanalizmit.  

             

Fig. 5. dhe 6. Rruga para fillimit të punimeve në dalje të qytetit.  

Në fig. 7 dhe 8 është paraqitur segmenti rrugor në hyrje të qytetit ku një pjesë nuk ka 

sinjalizim horizontal dhe vertikal ndërsa pjesa tjetër ka sinjalizim horizontal dhe vertikal me 

përmasa standarde por nuk mirëmbahet si dhe ka mungesë të trotuarit. 

 

 

 

 

 

 

 

 

 

 

Fig. 7. dhe 8. Rruga në hyrje të qytetit ku fillon rruga me dy shirita për një kahje. 

3. Projektimi i rrugëve  

 

Të gjitha rrugët që të jenë funksionale dhe të sigurta duhet të kalojnë nëpër disa faza të 

projektimit. 

Projektimi i rrugëve është proces i ndërlikuar profesional – hulumtues i cili kryhet sipas 

procedurës iterative, me qëllim që të gjendet zgjidhje optimale. Dokumentacioni projektues, 

për rrugën duhet të punohet në bazë të punëve studimore hulumtuese nga aspektet ekonomike, 

klimatike, pedologjike, gjeomekanike, hidrologjike, gjeologjike dhe ekologjike. 

Gjatë projektimit të rrugës duhet të plotësohen disa kërkesa: investime minimale, qarkullim 

maksimal me nivel të caktuar të shërbimeve, pasoja minimale hapësinore dhe ekologjike dhe 

maksimum i sigurisë për të gjithë pjesëmarrësit në trafik. 

Projektimi ndahet në disa faza: 

- Projektimi nga aspekti i ndërtimtarisë, 

- Studimet ekonomike dhe të trafikut,  

- Studimi i rrjetit  

Projektimi nga aspekti i ndërtimtarisë ndahet në: 

- Projekti i përgjithshëm (gjeneral) 

- Projekti ideor, 

- Projekti kryesor (ekzekutues) 

- Projekti arkivor [1]. 

Projekti i përgjithshëm – paraqet fazën e parë të fillimit të procedurave për punimin e 

dokumentacionit projektues. Traseja në këtë fazë shikohet në bazë të mundësive dhe të 

kufizimeve hapësinore, kurse treguesit e fituar nga analizat gjeometrike, dinamike, të 

komunikacionit, ekologjike dhe ekonomike duhet të paraqesin bazën për zgjedhjen e 

korridorit më të përshtatshëm. 

Me projektin e përgjithshëm përcaktohet arsyeshmëria e ndërtimit të ndonjë traseje, drejtimi 

kryesor i shtrirjes së trasesë me qellim të realizimit të kushteve optimale qarkulluese – 

ekonomike të zhvillimit të komunikacionit, gjatësia e trasesë, pjerrtësitë e niveletës, elemente 

konstruktive të rrugës. Për punimin e projektit gjeneral shfrytëzohen hartat në përpjesë 

1:50000, 1:25000 (1:10000) [1]. 

Fig. 9. Projekti gjeneral. 

 

 

Projekti ideor – merret parasysh aftësia kreative e projektuesit. Aktivitetet në projektin ideor 

janë: ngarkesa adekuate e komunikacionit e cila është marr nga rezultatet e aktiviteteve në 

projektin e përgjithshëm, shpejtësia llogaritëse e marr nga aktivitetet në projektin e 

përgjithshëm, rezultatet e incizimeve. Përpjesa themelore në projektin ideor është 1:2500, 

(1:5000) për zgjidhje të situacionit, kurse për profilin gjatësor 1:2500/250 (1:5000/500) kurse 

për udhëkryqet në përpjesë 1:1000 (1:500) dhe 1:1000/100 (1:500/50) [1]. 

 

 

 

Fig. 10. Projekti ideor.  

Projekti kryesor – detyra themelore e projektit kryesor është përpunimi konstruktiv i 

detaleve për ekzekutim, zgjedhja e metodës më optimale për ndërtimin dhe përpunimin e 

planit për organizim të ndërtimit, zgjedhja e shtrirjes optimale të aksit rrugor në kuadër të 

definuar i aprovuar në projektin ideor. Në bazë të projektit ideor për trasenë e zgjedhur, bëhet 

stacionimi, incizimi i profileve tërthore dhe tërheqja e niveletës së rrugës, që të fitohen të 

dhëna të sakta nga terreni për punimin e projektit kryesor [1]. 

 

 

Fig. 11. Projekti kryesor.  

 

Projekti arkivor – të gjitha ndryshimet gjatë ekzekutimit të punimeve në rrugë, në raport me 

ndryshimin e projektit kryesor, duhet të regjistrohen në elaboratin për punimin e rrugës, i 

ashtuquajturi projekti arkivor. Në atë projekt rruga tregohet ashtu siç është ekzekutuar në 

përpjesë të njëjtë me të cilën është punuar projekti kryesor si dhe shërben për llogaritjen 

përfundimtare të përpunimeve dhe paraqet bazamentin për eksploatimin dhe mirëmbajtjen e 

mëtutjeshme të drejtimit të caktuar të rrugës. 

Që në fillim të projektimit, nevojitet të jenë të definuara gabaritet dhe parametrat dinamik 

adekuat të automjeteve që e frekuentojnë më shumë atë pjesë të rrugës në bazë të të cilëve 

duhet të formësohet hapësira e trafikut dhe të dimensionohen elementet e rrugës. Për këtë 

qëllim veçohen llojet standarde të automjeteve të cilët me veçoritë e tyre teknike, përfaqësojnë 

kategorinë e caktuar të shfrytëzueseve të rrugës, ku varësisht nga dedikimi i rrugës automjeti 

përfaqësues mund të jetë i ndryshëm. 

Projektimi i një segmenti rrugor primar urban përbëhet nga zgjedhja dhe dimensionimi i 

elementeve projektuese dhe harmonizimit të ndërsjellë të projeksioneve themelore projektuese 

(profili tërthor, plani i situacionit dhe i nivelacionit) në një tërësi unike hapësinore, ndërsa për 

projektim inxhinierik duhet të bëhet analiza dhe zgjedhja e elementeve funksionale që 

zgjidhjet e përvetësuara të ruajnë karakterin e rrugës dhe të jenë të pranueshme në tërë 

segmentin e rrugës [1]. 

 

Studimet ekonomike dhe të komunikacionit:  

- Parastudimi për ekzekutueshmërinë e rrugës (studimi i prefizibilitetit) -  paraqet 

analizë ekonomike të projektit të përgjithshëm (gjeneral), të segmentit të rrugës. Ka 

për qëllim fitimin e treguesve të sigurt në bazë të të cilëve do të definohet prioriteti për 

projektim të mëtutjeshëm dhe përpunim të dokumentacionit projektues në raport me 

segmentet e tjera të rrjetës  

- studimi i ekzekutueshmërisë së rrugës (studimi i fizibilitetit). 

Projekti i komunikacionit është projekt në të cilin përpunohet një tematikë e caktuar nga fusha 

e komunikacionit. Projektet themelore nga fusha e komunikacionit janë:  

- Projekti i rrugëve, 

- Projektet e udhëkryqeve, 

- Projektet e semaforizimit të udhëkryqeve, 

- Projektet e parkingjeve,  

- Projektet e garazheve, 

- Projektet e rregullimit të komunikacionit, 

- Projektet e sinjalizimit të rrugëve, 

- Projektet e udhëheqjes së komunikacionit etj. 

Të dhënat themelore, për projektimin e komunikacionit janë: 

- Të dhënat kadastrale (digjitale dhe në formë të shtypur) 

- Ortofotot e pjesës për të cilën bëhet projektimi, 

- Bazat gjeodezike,  

- Hartat teknike, 

- Hartat topografike, 

- Incizimi GIS etj. 

Për projektimin e rrugëve, kohët e fundit përveq metodës klasike përdoren edhe metodat 

moderne ku mundësojnë llogaritje më të shpejtë të të gjitha elementeve të rrugës, definimin 

analitik të gjeometrisë së projektimit në sistemin X, Y dhe Z dhe llogaritje gjeodete me 

ndihmën e vizatuesit automatik, sasinë e punëve të dheut dhe hulumtimin e korridorit më të 

volitshëm. 

Përdorimi i kompjuterëve në të gjitha fazat e projektimit shfrytëzohet për: 

- zgjedhjen e trasesë optimale në mesin e varianteve të ofruara, 

- përzgjedhjen e modelit numerik të terrenit si shtresë për trasenë potenciale brenda 

korridorit real të trafikut, 

- analizën e ngarkesës së qarkullimit dhe modelin për shpërndarje në rrjetin rrugor,  

- optimizimin e korridorit të trasesë dhe për krahasimin e zgjidhjeve variante,  

- analizën e ndikimeve ekologjike [1]. 

 

3.1 Klasifikimi i udhëkryqeve dhe kriteret e projektimit 
 

Udhëkryqet janë pika në rrjetin rrugor në të cilat lidhen dy apo më shumë rrugë, si kriter kanë 

bashkimin, gërshetimin, ndarjen dhe kryqëzimin e flukseve të trafikut prandaj është e 

nevojshme të projektohen në atë mënyrë që: 

- konfliktet mes pjesëmarrësve në komunikacion të jenë sa më të vogla dhe 

- njëkohësisht humbjet kohore në hyrje të udhëkryqit të jenë sa më të vogla 

Udhëkryqet ndahen në disa lloje: 

- të pakontrolluara (rregulla e krahut të djathtë), 

- me prioritet (rregullimi i qarkullimit bëhet me sinjalizim horizontal dhe vertikal), 

- me sinjale ndriçuese – semafor, 

- rrethore,  

- në disnivel. 

 

3.2 Kriteret për zgjedhjen e mënyrës së projektimit 
 

Ekzistojnë disa kritere për projektimin e udhëkryqeve, të cilat për nga natyra e tyre ndryshojnë 

dukshëm. Me rastin e përcaktimit për zgjidhjen adekuate të formave të udhëkryqeve është e 

nevojshme të analizohen: 

- kriteri funksional, 

- kriteri i depërtueshmerisë – kapacitetit, 

- kriteri hapësinor dhe  

- kriteri i sigurisë së trafikut. 

Kriteri funksional – nënkuptohet përshtatja e lokacionit dhe pozicioni i udhëkryqit të parparë 

në rrjetin e përgjithshëm të komunikacionit, varësisht nga roli dhe funksioni i udhëkryqit. 

Kriteri i kapacitetit – duke pasur parasysh se udhëkryqet janë elemente të cilat ndikojnë 

dukshëm në rrjedhën e qarkullimit, duhet të analizohet distanca mes tyre, duke shikuar 

mundësinë që distanca në mes tyre të jetë sa më e madhe, si dhe kategorinë e rrugëve të cilat 

kryqëzohen [1]. 

 

Tab. 6. Distanca minimale ndërmjet udhëkryqeve. 

 V(km/h) 50 60 70 80 90 

Distanca e rekomanduar në mes të 

udhëkryqeve 

140 170 205 235 270 

  

Distanca e vogël ndërmjet udhëkryqeve ndikon në cilësinë e rrjedhjes së qarkullimit në rrugën 

kryesore dhe në uljen e sigurisë rrugore, ndërsa në kushtet e qarkullimit urban, distancat e 

mëdha ndërmjet udhëkryqeve paraqesin ngarkesa jo lineare të rrjetit rrugor. Distancat e 

rekomanduara në zonat jashtë urbane janë dhënë ne figurën në vijim. 

 

 

 

 

 

 

 

 

 

 

Fig.12. Distanca ndërmjet udhëkryqeve jashtë urbane në varësi të numrit të automjeteve. 

 

Kriteri hapësinor – në zgjedhjen e elementeve teknike – projektuese të udhëkryqit dhe 

përdo-rimin e hapësirës së nevojshme për udhëkryq, ndikim kanë lloji dhe mënyra e 

shpërndarjes së qarkullimit në hyrje të udhëkryqit në nivel, numri i shiritave dhe vendosja e 

shiritave për rreshtim për këtë arsye duhet të kontrollohet përshtatshmëria e hapësirës për 

vendosjen e udhëkryqit me elementet të cilat i përgjigjen kritereve të kapacitetit dhe nivelit të 

shërbimit. 

Kriteri i sigurisë së komunikacionit – ka të bëjë me vlerësimin e nivelit të sigurisë për 

udhëkryqin e paraparë. Të gjitha këto kritere janë të lidhura me llojin dhe mënyrën e 

shpërndarjes së qarkullimit, shfrytëzimin e elementeve teknike – projektuese dhe hapësirën në 

dispozicion. 

 

3.3 Udhëkryqet në nivel 
 

Udhëkryqet në nivel janë një nga elementet kryesore në rrjetin rrugor urban, si për nga numri i 

tyre ashtu edhe nga përmasat e ndikimit në segmentet rrugore të rrugëve urbane.  

Për funksionim të udhëkryqit në nivel është e domosdoshme që rrjedhat që i afrohen 

udhëkryqit varësisht nga ngarkesa e trafikut të jenë të ndara në rrjedha të trafikut (drejt, 

majtas, djathtas).  

Dallohen dy tipa primar të udhëkryqeve në nivel: 

- udhëkryqe me kryqëzim të rrjedhave qarkulluese dhe 

- udhëkryqe me qarkullim rrethor 

Projektimi i udhëkryqeve me rrjedha të qarkullimit që priten dhe formësimi hapësinor fillon 

në supozimet fillestare si: 

- numri i drejtimeve kyçëse kufizohet në tri ose katër (udhëkryqet tridegëshe ose 

katërdegëshe) 

- këndi i prerjes i afrohet këndit të drejtë,  

- është i domosdoshëm grupimi i drejtimeve kyçëse në drejtime kryesore dhe në 

drejtime dytësore me nivel të nevojshëm të rregullave të trafikut,  

- të gjitha rrjedhat e trafikut ndahen në dy grupe: primare dhe dytësore  

- elementet për rrjedha primare të qarkullimit përkatësisht rrjedhat drejtë duhet tu 

mundësohet kontinuitet relativ ndaj elementeve të segmentit rrugor para se gjithash në 

aspekt të numrit të gjerësisë së shiritave të ngasjes dhe të shpejtësisë së lëvizjes së 

automjeteve nëpër zonën e udhëkryqit, 

- në numër të madh të udhëkryqeve me prerje të rrjedhave të qarkullimit, sipas rregullit, 

vendoset sinjalizimi me ndriçim, 

- zona e konfliktit duhet të jetë, sa më tepër që është e mundur, me dimensione më të 

vogla me kushte më të qarta të shfrytëzimit të tij dhe me trajektore të definuara të 

automjeteve, 

- të gjitha zgjidhjet e ndërtimtarisë dhe zgjidhjet e sinjalizimit me ndriçim duhet të jenë 

të përshtatura ndërmjet vete [1]. 

3.4 Pikat e konfliktit dhe pikat e kolizionit 

  Në udhëkryqe në nivel formohen vendet e kapacitetit të zvogëluar dhe të sigurisë së 

rrezikuar. Pikat e konfliktit paraqiten edhe në kryqëzimin e rrjedhës së automjeteve me 

këmbësorët dhe çiklistët. Zbatimi i tipave të caktuar në organizimin hapësinor të udhëkryqeve 

në nivel është kriteri kryesor i definimit të tipave themelore të udhëkryqeve në nivel: 

- me prerje (kryqëzim) të rrjedhave të qarkullimit të automjeteve dhe  

- me qarkullim rrethor të automjeteve      

Manovrimi i gërshetimit nënkupton që manovrat e hyrjes dhe të daljes nga udhëkryqi 

zhvillohen në segment rrugor më të gjatë, në të cilin segment automjetet lëvizin në kah të 

njëjtë ashtu që është e domosdoshme të sigurohet gjatësi e mjaftueshme ndërmjet hyrjeve dhe 

daljeve fqinje që është veçori për udhëkryqet me qarkullim rrethor me diametra më të 

mëdhenj të rrethit (zakonisht D >70 m). Te udhëkryqe në nivel me rrjedha të qarkullimit që 

kryqëzohen paraqiten pikat e konfliktit (prerjet, kryqëzimet) derisa tek udhëkryqet me 

qarkullim rrethor të gjitha manovrimet e automjeteve zhvillohen si hyrje dhe si dalje nga 

udhëkryqi ose tek udhëkryqet rrethore me diametra të mëdhenj gërshetohen në mes vete. 

Tab. 7. Llojet karakteristike të pikave të konfliktit dhe pikave të kolizionit të automjeteve si 

dhe llojet themelore të udhëkryqeve në nivel [4]. 

Prerje Kyçje shkyçje gërshetim 
 

   
 

Udhëkryqet në nivel me prerje (kryqëzim) të rrjedhave të 
qarkullimit 

 

 

Udhëkryqet në nivel me qarkullimin rrethor 

 

Udhëkryqet në nivel me qarkullimin rrethor 
(me diametra të mëdhenj të udhëkryqeve) 

3.5 Elementet projektuese të udhëkryqeve me kryqëzim të rrjedhave të 

qarkullimit  
 

Elementet projektuese të udhëkryqit janë: 

- dukshmëria,  

- rrezet horizontale dhe vertikale,  

- gjerësia e shiritave të trafikut,  

- dimensionet e  elementeve kanalizues dhe ndarës,  

- pjerrtësitë gjatësore dhe tërthore, 

Automjetet gjatë lëvizjes së tyre në rrugë me kthesa ose në udhëkryqe apo në ndonjë nyje të 

segmentit rrugor mund të lëvizin drejt, majtas apo djathtas. Ekzistojnë dy raste në të cilat 

automjetet duhet të bëjnë kthime majtas – djathtas: 

kthimet me shpejtësi të ulët ≤16 km/h 

kthimet me shpejtësi të lartë ≥16 km/h 

Dukshmëria në zonën e udhëkryqit – përveç dukshmërisë së jashtme të udhëkryqit, kushtet e 

lëvizjes së automjeteve kërkojnë plotësim të kushteve të dukshmërisë në zonën e udhëkryqit 

që të sigurohet një lëvizje efikase dhe e sigurt e të gjithë pjesëmarrësve në trafik në zonën e 

udhëkryqit (automjetet, këmbësorët, çiklistët etj.).  

 

Dukshmëria automjet-automjet – vlerat e kateteve të këndit të dukshmërisë Pd(m) dhe Pd(d)  

janë të barabarta me gjatësitë e dukshmërisë së ndaljes (Pn) dhe dukshmërisë së kërkuar të 

ndaljes (Pk). 

 

 3.6 Tipet e udhëkryqeve sipërfaqësore 
 

Për sigurinë dhe aftësinë lëshuese të segmentit rrugor kërkohet që udhëkryqet të jenë të pakët 

në numër dhe me forma të thjeshta dhe të tipizuara. Tipet e formave të caktuara themelore të 

udhëkryqit bëhen sipas rangut të drejtimit kryesor, llojit dhe intensitetit të trafikut dhe 

mënyrës së rregullimit të trafikut. Format themelore të udhëkryqeve në zonën e rrugës me dy 

shirita të trafikut dallohen se a janë të domosdoshme ndërtimi i shiritave shtesë për kthime në 

të majtë ose të djathtë. 

Nevoja për shirit për kthime në të majtë nga drejtimi kryesor duhet të caktohet në bazë të 

vëllimit të trafikut në drejtimin kryesor në dy kahet e lëvizjes të shprehur në (aut/h) dhe 

shpejtësia adekuate e drejtimit kryesor (km/ h) [4]. 

TIPI 1 – (kryqëzim - kyçje) paraqet formën më të thjeshtë te kryqëzimeve. Përdoret për vëllim 

të vogël të trafikut, për të cilin vëllim nuk janë të nevojshme shiritat për kthime në të majtë. 

Në këtë tip të rrugës mjafton të sigurohet dukshmëria dhe udhëkryqi të ketë sinjalizimin 

elementar, gjatë kyçjes nuk është i nevojshëm ishulli në formë loti si dhe ishulli i trafikut. 

Drejtimi dytësor duhet të jetë me dy shirita me gjatësi prej 20 m. 

 

Fig. 13.  Kryqëzimi tri-degësh (T) [4]. 

 

-(MTD) Main Traffic Direction - Drejtimi kryesor  është rruga me prioritet në kryqëzim. 

- (STD) Side Traffic Direction -Drejtimi dytësor është rruga sekondare apo rruga e 

kategorisë më të ulët nga drejtimi anësor. 

 

 

TIPI 2 – (Udhëkryq ose kyçje), ky lloj udhëkryqi zgjedhet te rrugët me dy shirita trafiku nëse 

është i domosdoshëm shiriti për kthime majtas, në drejtimin dytësor ka një ishull në formë loti 

dhe një ishull trekëndësh i cili shtrihet në anën e majtë të ishullit në formë loti. Ky tip i 

udhëkryqit rrugor parasheh program të plotë të rregullimit ndërtimor që nënkupton bërjen e 

shiritave për kthime majtas dhe djathtas në drejtimin kryesor dhe kanalizimin fizik të 

rrjedhave të qarkullimit në zonën e qasjes në drejtimin dytësor. Ky tip i udhëkryqit jep kushtet 

e nevojshme për siguri dhe lëvizshmëri dhe konsiderohet si tip standard për rrugët magjistrale 

dhe regjionale.   

 Fig.14. Tipi II-të I pikave të kyçjes (pa shirit të veçantë për kthim djathtas) [4]. 

 

 

Fig. 15. Tipi i II-të i pikave të kyçjes (me shirit të veçantë për kthim djathtas) [4]. 

 

TIPI 3 – (udhëkryq ose kyçje), kryesisht zgjedhet te rrugët që janë me katër shirita të trafikut, 

jashtë vendeve të banuara qdoherë është i pajisur me sinjalizim me ndriçim përveç në disa 

raste të veçanta mund të projektohet edhe pa sinjalizim me ndriçim për V< 50 km/h dhe për 

lëvizje të vogla nëse udhëkryqi gjendet në mes të dy udhëkryqeve të rregulluara me sinjalizim. 

Te ky tip i udhëkryqit parashihet shirita shtesë të trafikut, nëse trafiku që lëvizë drejtë 

zhvillohet në të dy shiritat e trafikut para dhe pas udhëkryqit. 

 

 

Fig. 16. TIPI III-të i Pikave te qasjes [4]. 

Fig. 17. TIPI III-të i Pikave te qasjes me 4 degë [4]. 

 

  TIPI IV – ky udhëkryq preferohet nëse: 

- janë plotësuar kushtet topografike, 

- këtë e kërkon prognoza për rrjedhat e qarkullimit, shikuar nga aspekti i aftësisë 

lëshuese dhe i sigurisë, 

- kërkohet punë etapore gjatë ndërtimit e me këtë rast, ndërtimi i kryqëzimit të tipit të 

tërfojës. 

Fig. 18. Kryqëzimi i TIPIT IV-të [4]. 

3.7 Gjeometria e vijave skajore të rrugës bazë 
 

Sipërfaqet e rrugës në udhëkryq duhet të kufizohen me skajore me gjerësi prej h=12 cm të 

cilët, përveç funksionit ndërtimor kanë edhe funksionin e orientuesit vizual dhe fizik të 

rrymave të qarkullimit, për këtë arsye format gjeometrike të vijave skajore duhet ti përgjigjen 

gjurmëve të automjeteve të cilat kryejnë manovrim të pararreshtimit ose ndërrimit të shiritit. 

 

3.8 Rregullat për planifikimin e udhëkryqeve  

   
Për planifikimin e udhëkryqeve vlejnë disa rregulla: 

- Identifikimi i udhëkryqit, 

- Dukshmëria e mirë, me qëllim të identifikimit të gjithë pjesëmarrësve të 

komunikacionit në udhëkryq, 

- Kuptueshmëria duhet të sigurohet përmes sinjalizimit horizontal dhe vertikal, 

- Qarkullimi duhet të sigurohet për të gjitha automjetet [1]. 

4. Sinjalizimi horizontal dhe vertikal  

 

Sot që të kemi një zhvillim të mirë të komunikacionit, kërkohet njohja e planeve të 

sinjalizimit në trafik dhe në përgjithësi rregullimin dhe projektimin në trafik, gjë që deri më 

tani nuk i është kushtuar kujdes i mjaftueshëm. Si mangësi e zhvillimit normal të trafikut 

paraqitet mungesa e planeve të sinjalizimit, ku sinjalet duhet të vendosen në vende ku kanë 

dukshmërinë maksimale nga përdoruesit e rrugës dhe nuk duhet të ndikojnë në zvogëlimin e 

dukshmërisë së këmbësorëve të cilët janë pjesëmarrës në trafik. 

Shenjat në rrugë janë të domosdoshme për disiplinimin e qarkullimit të mjeteve nëpër rrjetin 

rrugor, të cilat janë ndërtuar mbi bazën e sistemit ndërkombëtar, të miratuar në Konventën e 

Gjenevës ku bënë pjesë edhe vendi ynë. Sipas këtij sistemi të gjithë pjesëmarrësit në 

qarkullimin rrugor janë të detyruar që  ti përshtaten kufizimeve, ndalimeve apo detyrimeve të 

shfaqura me anën e shenjave rrugore që janë paraparë me rregulla përkatëse. 

Sinjalizimi ka një rëndësi të madhe në zhvillimin normal të trafikut, me ndihmën e 

sinjalizimit, pjesëmarrësit në trafik lajmërohen për gjendjen në rrugë, duke arritur në këtë 

mënyrë, qarkullim të sigurt dhe pa pengesa. Sinjalizimi në trafik është me rëndësi të veçantë 

për secilin pjesëmarrës ai duhet të jetë i thjeshtë, i qartë, i dukshëm, universal, kontinuel me 

dizajn përkatës dhe i vendosur në intervale te caktuara [5]. 

Sinjalizimi rrugor ndahet në: 

- sinjalizimin horizontal, 

- sinjalizimin vertikal dhe 

- sinjalizimin ndriçues [1]. 

 

4.1 Sinjalizimi horizontal 

 

Sinjalizimi horizontal vendoset në sipërfaqen e rrugës, është i domosdoshëm për drejtimin 

optimal të përdoruesve në rrugë. Sinjalet rrugore mundësojnë zhvillim më të lehtë të trafikut, 

duke qenë në raport me shpejtësinë e lëvizjes së automjeteve në atë segment rrugor me 

karakteristikat gjeometrike të rrugës, gjerësinë e shiritave për lëvizjen e automjeteve si dhe 

zonave të kryqëzimit me rrugët e tjera. Në sinjalizim rrugor bëjnë pjesë shenjat të cilat 

vendosen në sipërfaqen e rrugës ku mundësojnë zhvillim të lehtë të trafikut por mangësi e tyre 

është që për një kohë të shkurtë fshihen dhe duhet të përsëriten, zakonisht shënohen me ngjyrë 

të bardhë  duke përjashtuar disa raste kur ka punime në rrugë dhe janë të përkohshme 

shënohen me ngjyrë të verdhë dhe me përfundimin e punimeve duhet të largohet [1]. 

Sinjalizimi duhet të vendoset në atë mënyrë që të jetë i dukshëm si ditën ashtu edhe natën dhe 

shërben: 

- për kufizimin e rrugës, shiritin e lëvizjes, hapësira e ndalimit, 

- për të përcaktuar vijat e ndalimit të degëve në hyrje të zonave të udhëkryqit, 

- për kufizimin e ndalesave të autobusit, 

- për kufizimin e vendeve për parking etj. 

Shenjat horizontale ndahen në: 

- Shenja gjatësore, 

- Shenja tërthore dhe 

- Shenja tjera në sipërfaqe të rrugës. 

Shenjat gjatësore – janë vija të cilat vendosen paralel me boshtin e rrugës dhe shërbejnë  për 

definimin e gjerësisë së rrugës së shfrytëzueshme.  

Në shenjat gjatësore të rrugës bëjnë pjesë: 

Vijat ndarëse - rrugëve dykahore sipas kaheve të lëvizjes, rrugëve njëkahore në shirita të 

trafikut, 

 vijat anësore –shërbejnë për të theksuar skajin e sipërfaqes së rrugës dhe për ta ndarë një 

pjesë të sipërfaqes së rrugës me destinim të veçantë. 

 vijat udhëheqëse – shërbejnë për caktimin e trajektores së automjetit në udhëkryqe, zakonisht 

te kthimet në të majtë. 

Vijat gjatësore mund të shënohen si: vijat e plota, vijat e ndërprera si dhe vijat e dyfishta. 

Gjerësia e vijave të plota është e ndryshme varësisht nga lloji i rrugës: 

Rrugët lokale         – 10 cm 

Rrugët regjionale   – 12 cm 

Rrugët magjistrale – 15 cm 

Autoudhë –        15...20 cm  

Ndërsa në rrugët me vendbanime gjerësia e vijës është: 

Në rrugët me shirit të trafikut të gjerësisë deri në 2.5 m                – 10 cm 

Në rrugët me shirit të trafikut të gjerësisë prej 2.5 deri në 3.0 m   – 12 cm 

Në rrugët me shirit të trafikut të gjerësisë prej 3.0 deri në 3.75 m – 15 cm [1]. 

Fig. 19. Shenjat gjatësore në sipërfaqen e rrugës. 

 

Shenjat tërthore – janë vija të cilat vendosen tërthorazi me boshtin e rrugës shënohen me vija 

të plota dhe të ndërprera. Në këto shenja bëjnë pjesë: vijat e ndaljes, vendkalimi për 

këmbësorë, shtigjet e çiklistëve, pjerrtësitë dhe kufizuesit.   

  

 

Fig. 20. Shenjat tërthore në rrugë [1]. 

Vendkalimet për këmbësorë janë sipërfaqe të dedikuara për lëvizjen e këmbësorëve mbi 

sipërfaqen e rrugës. Gjerësia e vendkalimit për këmbësorë varet prej madhësisë së qarkullimit 

të këmbësorëve dhe gjatësisë së vendkalimit të këmbësorëve, gjerësia mund të jetë nga 3.0 m 

deri në 8.0m.  

Për projektimin e vendkalimit për këmbësorë duhet të shfrytëzohen disa kritere të cilat varen 

nga: madhësia e qarkullimit të këmbësorëve, gjerësisë së rrugës si dhe faktorëve të tjerë.  

 

Fig. 21. Vendkalimi për këmbësorë. 

 

 

Pjerrtësitë janë shenja tërthore në sipërfaqe të rrugës të cilat përdoren për hapjen dhe mbylljen 

e shiritit, zakonisht më së shumti gjejnë përdorim në autoudhë, rrugë të kategorive më të larta 

me sipërfaqe të ndara dhe në udhëkryqe me disa nivele si dhe për hapjen dhe mbylljen e 

shiritit të rezervuar për automjete të transportit publik urban të udhëtarëve. 

Kufizuesit- përdoren për mbylljen e shiritit për ndarje dhe për ndarjen e pjesës së ndaluar për 

trafik.    

Shenjat tjera- bëjnë pjesë shigjetat, mbishkrimet, shenjat pranë margës së aksit rrugor . 

 

 



Fakulteti i Inxhinierisë Mekanike                                                                           Punim Diplome 

 

Mirlinda ZULFAJ 
40 

      

Fig. 22. Shenjat e tjera në sipërfaqen e rrugës. 

 

 

4.1.1 Gjendja e sinjalizimit horizontal në rrugën “Skënderbeu”  

 

Duke pasur parasysh që punimet në këtë rrugë kanë përfunduar këtë vit, gjendja e sinjalizimit 

horizontal është e mirë. Gjerësia e vijave sipas standardeve është 10-15 cm varësisht nga 

gjerësia dhe domethënia e tyre. Vijat e ndërprera të cilat ndajnë shiritin e qarkullimit bëhen:    

- Në autoudhë dhe rrugë të klasës së I, kanë gjatësi 9 m dhe distancë ndërmjet tyre 9 m, 

- Në rrugët tjera janë me gjatësi 6 m dhe me distancë ndërmjet tyre 6 m, 

- Në rrugë nëpër vendbanime kanë gjatësi prej 3 m dhe distancë ndërmjet tyre 3 m, 

- Në udhëkryqe janë me gjatësi prej 1.5 m dhe distancë ndërmjet tyre 1.5 m. 

Vijat anësore shërbejnë për të theksuar skajin e sipërfaqes së rrugës dhe, ose për ta ndarë një 

pjesë të sipërfaqes së rrugës me destinim të veçantë (shirit për ndalje, sipërfaqe për parkim, 

vendkalimet e autobusëve, pompat e benzinës), vijat anësore janë me ngjyrë të bardhë.  

Sinjalizimi në këtë rrugë është me përmasa standarde, janë të shënuara pjesa e vendkalimit për 

këmbësorë, vijat gjatësore vetëm për ndarjen e shiritave me gjatësi prej 3 m. dhe distancë po 

ashtu 3 m,  ndërsa ka mungesë të vijave gjatësore të plota në skaj të shiritit rrugor. Nga figurat 

më poshtë vërehet se rruga nuk mirëmbahet dhe gjatë reshjeve të shiut mund të kemi edhe 

rrëshqitje të mjeteve nga balta dhe zalli për skaj rrugës.  

Fig. 23. Vijat gjatësore për ndarjen e shiritave të rrugës. 

 

 

 

 

 

 

 

 

 

 

 

Fig. 24. Shenjat tjera në sipërfaqen e rrugës. 

 

Në fig.24, vërehet mirëmbajtja jo e duhur e rrugës nga ana e operatorit ku si pasojë e kësaj 

gjatë reshjeve ka rrëshqitje të automjeteve dhe mbulohet sinjalizimi horizontal që është i 

vendosur në sipërfaqen e rrugës, vija gjatësore për ndarjen e shiritave është me gjatësi 3 m 

distancë në mes të vijave 3 m dhe gjerësi 10 cm, ndërsa në fig. 25 është paraqitur shigjeta për 

kalim në anën e majtë me gjatësi prej 5 m ku është punuar sipas standardeve.  

Fig. 25. Shenjat tjera në sipërfaqen e rrugës. 

 

Një mangësi e cila është vërejtur gjatë punës në teren është që pjesa e rrugës që nuk ka pas 

ndërhyrje gjatë punimeve ka mungesë të sinjalizimit horizontal. Në fig. 26 vërehet mungesa e 

sinjalizimit horizontal dhe vertikal, pasi që ngjyra është fshirë dhe operatori që e ka për detyrë 

të merret me sinjalizimin e rrugëve sipas punonjësve të komunës nuk po e bënë punën e tij 

sipas kontratës. 

 

 

 

 

 

 

 

 

 

 

 

 

 

 

Fig. 26. Gjendja e sinjalizimit horizontal në pjesën e rrugës që nuk ka pas ndërhyrje gjatë 

zgjerimit të rrugës. 

Fig. 27. Vendkalimi i këmbësorëve. 

 

Për projektim të vendkalimit të këmbësorëve dhe definim të gjerësisë së tij shfrytëzohen disa 

kritere të cilat varen nga:madhësia e qarkullimit të këmbësorëve, gjerësisë së rrugës ose janë 

në pyetje disa faktorë tjerë të rëndësishëm. Vendkalimi i këmbësoreve vendoset për 0.5 m nga 

skaji i rrugës. Ato ndahen edhe sipas madhësisë së rrugës: 

- për rrugë me dy shirita të trafikut gjatësia është 3.0 m, 

- për rrugë me tre dhe katër shirita të trafikut  gjatësia është 4.0 m, 

- për rrugë me pesë shirita të trafikut gjatësia është 5.0 m e më tepër [1]. 

Vendkalimi i këmbësorëve në këtë segment rrugor siç shihet në fig. 27 është ndërtuar sipas 

standardeve me gjatësi prej 4 m, një mangësi e cila vërehet është fshirja e ngjyrës në disa 

pjesë për një periudhë të shkurt kohore. Shenjëzimi i vendkalimit për këmbësorë duhet të 

përsëritet vazhdimisht pasi ka një rëndësi të madhe për pjesëmarrësit në trafik.   

 

 

 

 

 

 

 



Fakulteti i Inxhinierisë Mekanike                                                                           Punim Diplome 

 

Mirlinda ZULFAJ 
44 

4.2 Sinjalizimi vertikal 

 

Sinjalizimi vertikal definohet si përmbledhje e shenjave, posaçërisht të koduara, e dedikuar 

për pjesëmarrësit në trafik të cilat në raport me sipërfaqen e rrugës, vendosen në rrafshin 

vertikal. Sinjalizimi vertikal bënë të mundur një orientim më të mirë të të gjithë pjesëmarrësve 

në trafik duke dhënë informacion për shpejtësinë e lëvizjes në rrugë, afërsinë e kryqëzimeve, 

rreshtimet me kohë për të kaluar në rrugët që çojnë në destinacione përkatëse, vendoset 

përgjatë gjithë gjatësisë së rrugës [1]. 

 Sinjalizimi vertikal më së shpeshti ndahet sipas: 

- funksionit të shenjave,  

- domethënies së tyre,  

- shkallës së standardizimit dhe mënyrës së punimit, 

- dhe kohëzgjatjes së informative të shenjave. 

Në sinjalizimin vertikal bëjnë pjesë: 

- Shenjat e rrezikut në trafik, 

- Shenjat e urdhrave të prera, 

- Shenjat e lajmërimit, 

- Shenja për shënimet e ndryshme plotësuese (tabela plotësuese). 

Elementet themelore të sinjalizimit vertikal janë: 

- Shenja e komunikacionit, 

- mbajtësi i shenjës së komunikacionit dhe 

- pjesët për lidhjen e shenjës për mbajtësin e saj. 

Madhësia e shkronjave – Madhësinë e shenjës së komunikacionit e karakterizojnë përmasat 

e sipërfaqes së figurës së shenjës: gjatësia, gjerësia përkatësisht diametri. Madhësia e shenjave 

është e ndryshme dhe është e varur nga kategoria e rrugës. 

 

Fig. 28. Format e shenjave. 

Fig. 29. Përmasat e shenjave rrugore dhe tabelave plotësuese. 

 

Shtylla e shenjës së komunikacionit mundëson që shenja të vihet në sipërfaqen vertikale. 

Mbajtësit e shenjave vertikale punohen prej aluminit dhe hekurit te profiluar. 

Shenjat e komunikacionit vendosen ashtu që lartësia nga toka deri te skaji më i poshtëm i 

tabelës plotësuese duhet të jetë 0.30-2.20 m te rrugët në vendbanime ndërsa 1.2-1.4 m në 

rrugët jashtë vendbanimeve. Përjashtim nga kjo rregull bënë shenja “numri i rrugës” e cila 

vendoset në lartësi 1.8m. Nëse shenjat vendosen mbi rrugë, shtrirja mbi gjerësinë e rrugës 

mund të jetë 4.5 m nga skaji i poshtëm i rrugës. Lartësia e shtrirjes së shenjës nuk guxon ta 

pengoj lëvizjen e këmbësorëve. Ky problem zgjidhet në vendet ku pengesa paraqitet si 

rezultat i elementeve gjeometrike të trafikut. 

 Dimensionet e sinjalizimit vertikal për autoudhë janë: 

- për shenjat në formë rrethore – diametri i rrethit 90 cm, ndërsa gjerësia e margës është 

8 cm, 

- për shenjat në formë trekëndëshi – 120 cm (baza), ndërsa gjerësia e margës 10 cm, 

- për shenjat në formë drejtkëndëshi – 90x120 cm, 

- për shenjat në formë katrori – 90x90 cm, 

Dimensionet e sinjalizimit vertikal për rrugë rajonale janë: 

- për shenjat në formë rrethore – 60cm, 

- për shenjat në formë trekëndëshi – 90 cm (baza), 

- për shenjat në formë drejtkëndëshi – 60x90 cm [1]. 

 

Fig. 30. Llojet e shenjave vertikale [google]. 

 

Shenjat vendosen në anën e djathtë, në kahe të qarkullimit të automjeteve. Mirëpo në rast të 

kushteve jo të mira të terrenit përgjatë rrugës, ku nuk është e mjaftueshme dukshmëria e 

shenjave, atëherë ato mund të vendosen mbi aks rrugor edhe në anën e majtë. 

Shenjat e trafikut nëpërmjet simboleve, kanë përparësi ndaj atyre me tekst, ngaqë ngasësi me 

lehtë dhe më shpejt e kupton. Gjatësia e rrugës me të cilën ngasësi mund ta lexoj informatën, 

varet nga shpejtësia e lëvizjes dhe koha e leximit. 

Për vendosjen e shenjave të trafikut ekzistojnë disa parime: 

- shenjat vendosen në atë mënyrë që të mund të vërehen në kohë të duhur dhe të 

identifikohen duke i lënë ngasësit kohë të mjaftueshme që të reagoj sipas mesazhit të 

cilin e bartë shenja, 

- shenjat vendosen ashtu që të mund të interpretohen njësoj si në kushte dite ashtu edhe 

nate, 

- shenjat të cilat vendosen nuk guxojnë të mbulojnë e as të pengojnë horizontin e 

dukshmërisë së pjesëmarrësit në trafik, 

- nëse vendosen më tepër shenja, ato nuk guxojnë ta mbulojnë njëra tjetrën ose të 

shkaktojnë dyshim në kuptimin e shenjave tjera, 

- shenjat vendosen në atë mënyre që të mos pengojnë lëvizjen normale të këmbësorëve 

ose të jenë të mbuluara nga këmbësorët ose automjetet në lëvizje apo qëndrim, 

- shenjat e trafikut vendosen gjithmonë në profilin e lirë të rrugës, 

- shenja nuk guxon të vendoset në atë mënyrë që të mbulohet nga shtyllat e ndriçimit, 

nga kurorat e drunjve ose gjelbërimi tjetër, 

- me ngjyrën dhe përmbajtjen e tyre nuk guxojnë të zvogëlojnë lexueshmërinë e shenjës 

së trafikut ose të ndikojnë në qartësinë e porosisë së tyre [1]. 

 

Fig. 31. Sinjalizmi vertikal [google]. 

4.2.1 Gjendja e sinjalizimit vertikal në rrugën “Skënderbeu” 

Ky segment rrugor ka sinjalizim vertikal, shenjat janë të vendosura me përmasa standarde por 

ka mungesë të theksuara të disa llojeve të shenjave. Në këtë segment rrugor janë të vendosura  

shenjat për kufizim të shpejtësisë, shenja për vendkalimin e këmbësorëve, si dhe shenja për 

ngushtim të rrugës nga ana e majtë, ndërsa shenja për kthesë të rrezikshme në të majtë dhe në 

të djathtë, shenja e lajmërimit për rrugë me përparësi kalimi nuk janë të vendosura. 

Në fig. 32, vërehet edhe vendosja e gabuar e shenjave në trotuar e cila i  pengon këmbësorët 

për lëvizje të lirë. 

 

F. 14 Shenja për kufizim të shpejtësisë 

 

Në këtë fig., shihet shenja për kufizim të shpejtësisë por mungon shenja për kthesë e 

rrezikshme në të djathtë vendosja e së cilës ka rendësi të madhe për ngasje të sigurt. Këto 

shenja duhet të ishin të vendosura në një lokacion tjetër së paku 150 m para kthesës, dhe jo në 

mes të kthesës siç është tani si dhe nga figura mund të vërejmë se shtylla e shenjës është me 

gjatësi standarde por shenja e vendosur është 55 cm që nuk i plotëson standardet e kërkuara. 

 

 

 

 

Fig. 32. Shenja për kufizim të shpejtësisë. 

                            Fig. 33. Shenja e lajmërimit – vendkalimi i këmbësorëve. 

Në këtë fig., është paraqitur shenja për vendkalimin e këmbësorëve e cila është e vendosur me 

përmasa standarde shtylla është e gjatë 2 m ndërsa gjerësia e shenjës 60 x 60. 

 

 

 

 

 

 

 

 

 

 

 

 

                    

 

                 Fig. 34. Shenja e lajmërimit – ngushtim i rrugës në të majtë. 

 

Në këtë pjesë të rrugës përveç shenjës së lajmërimit duhet të vendoset edhe shenja e rrezikut, 

kthesë e rrezikshme në anën e majtë për ti paralajmruar ngasësit për përshtatjen e shpejtësisë 

në raport me rrugën që të zvoglohet rreziku për aksidente në rrugë. 

4.3 Trotuaret 

Trotuaret janë pjesë e rrugës jashtë sipërfaqes rrugore e ngritur ose e kufizuar dhe e destinuar 

për lëvizjen e këmbësorëve. Trotuaret duhet të jenë të ndërtuara në atë mënyrë që të mos u 

sjellin vështirësi këmbësorëve gjatë kalimit të tyre [5]. Në këtë segment rrugor trotuari është i 

ndërtuar varësisht nga rruga dhe hapësira përcjellëse me kubëza të betonit me trashësi 

standarde, gjerësia e trotuarit është 1.8 m dhe mirëmbajtja nuk është në nivelin e duhur. Në 

disa pjesë përgjatë rrugës nuk ka trotuar si arsye kryesore është hapësira e vogël jashtë rrugës 

që është në pronësi të komunës. Gjatë punës në teren është vërejtur se trotuari shfrytëzohet 

edhe nga automjete si parking, si dhe mjetet transportuese të rënda kur njëri shirit i lëvizjes 

është i nxënë e shfrytëzojnë pjesën e trotuarit në kthesa.  

 

  

 

 

Në fig. 35 është paraqitur një pjesë e rrugës ku ka mungesë të trotuarit dhe e pengon lëvizjen e 

lirë të këmbësorëve, pjesa tjetër që vërehet në figurë trotuari është i ndërtuar me kubëza me 

gjerësi të trotuarit prej 2.0 m.  

MUNGESA E TROTUARIT NË NJË PJESË TË RRUG 1 Fig. 35. Mungesa e trotuarit në një pjesë të rrugës. 

Në pjesën e rrugës ku ka pasë ndërhyrje, trotuari është ndërtuar së bashku me zgjerimin e 

rrugës me përmasa standarde për trotuar, gjerësia e trotuarit është 1.80 m. 

 

 

 

 

 

 

 

 

 

 

 

 

 

 

 

 

 

 

Fig. 36. Trotuari i ndërtuar pas zgjerimit të rrugës. 

5. Analiza dhe diskutimi i rezultateve për gjendjen ekzistuese  

 

Rruga “Skënderbeu” shtrihet në pjesën jug-lindore në komunën e Malishevës, gjatësia e këtij 

segmenti rrugor, që është marrë për analizë, është 1.3 km, kjo rrugë është në mbikëqyrje të 

Ministrisë së Mjedisit, planifikimit Hapësinor dhe Infrastrukturës. Pasi që rëndësia e këtij 

segmenti rrugor është e madhe për komunën e Malishevës për ti plotësuar nevojat e banorëve 

dhe për zhvillim më të mirë të rrjetit të transportit është menduar që të zgjerohet në dy shirita 

për një drejtim ku gjerësia e shiritave është 3.0 m.  

Qarkullimi i automjeteve zhvillohet në të dy kahet dhe me kufizim të shpejtësisë 40 km/h. 

Edhe pse në këtë segment rrugor ende nuk janë përfunduar punimet në tërësi këtu janë 

vërejtur shumë lëshime në projekt si dhe cilësi e dobët e punimeve nga ana e operatorit 

punues ku në pjesë të ndryshme të rrugës ende pa përfunduar pjesa e sinjalizimit ka filluar të 

dëmtohet rruga. Dëmtimet e rrugës vërehen edhe në fig. në vazhdim ku është qa një pjesë e 

asfaltit dhe ka krijuar vështirësi në trafik. 

 

 

Fig. 37. Dëmtimi i asfaltit pa përfunduar punimet në rrugë. 

 

Një ndër problemet kryesore në këtë rrugë ka qenë bllokimi i rrugës nga vërshimet gjatë 

reshjeve ku është dashur të ishte si pikë kryesore edhe ndërtimi i rrjetit të kanalizimit gjatë 

projektit për zgjerimin e rrugës por kjo pikë nuk është marrë parasysh dhe si pasojë e kësaj 

edhe pas zgjerimit të rrugës kur ka reshje rruga bllokohet si pasojë e rrjetit të dobët të 

kanalizimit. 



Fakulteti i Inxhinierisë Mekanike                                                                           Punim Diplome 

 

Mirlinda ZULFAJ 
54 

 

Fig. 38. Gjendja e rrugës pas reshjeve të shiut. 

 

Këtu kemi probleme me rrjetin e kanalizimit që është i vendosur përgjatë rrugës deri në 

qendër të qytetit ku paraqet shumë vështirësi në trafik gjatë reshjve dhe dëmtohet rruga si dhe 

automjetet. 

Gjatë analizës është evidentuar që në këtë rrugë janë 3 pika të zeza ku shkaktohen aksidente si 

pasojë e mos përshtatjes së shpejtësisë në raport me rrezen e kthesës. 

 Problem tjetër që paraqitet te këto kthesa është që mjetet transportuese gjatë kalimit të tyre në 

këto pika i zënë të dy shiritat e lëvizjes dhe e ndërprejnë rrjedhën e lirë të qarkullimit sepse 

shiriti ka një gjerësi prej 3.0 m dhe mjetet transportuese kanë vështirësi gjatë kalimit në kthesa 

ku si pasojë e kësaj mund të shkaktohen aksidente. Ky problem ka mundur të rregullohet në 

riprojektimin e rrugës duke zgjeruar shiritat për lëvizjen e automjeteve si dhe trotuarin ku nuk 

do të paraqiste problem pasi që nuk ka shumë banorë në këtë pjesë.  

Fig. 39. Paraqitja e dy kthesave ku shkaktohen aksidente. 

 

 

 

Fig. 40. Rrezja e kthesës në hyrje të qytetit. 

6. Propozimet për përmirësim dhe plotësim të rrjetit rrugor 

 

Të dhënat e marra nga tereni tregojnë se gjendja aktuale në këtë segment rrugor është e mirë 

mirëpo ka nevojë për përmirësime në disa pjesë që të arrihet një siguri sa më e madhe për të 

gjithë pjesëmarrësit në trafik.  

Pasi që kjo rrugë ka rëndësi të madhe për komunën ka bërë që të shtohet numri i banorëve si 

dhe shumica e bizneseve të përqendrohen për të zhvilluar bizneset e tyre rreth kësaj rruge.  

Për përmirësimin e qarkullimit është e domosdoshme të shtohet numri i shenjave vertikale, 

vendosja e sinjalizimit horizontal dhe shtyllave me ndriçim, vendosja e pahive elastike në disa 

pjesë të rrugës ku vërehet rreziku për këmbësorë si dhe mirëmbajtja e tyre nga organet 

kompetente. 

 

 

Fig. 41. Gjendja ekzistuese e gjithë segmentit rrugor të marrë për analizë. 

Fig. 42. Paraqitja e segmentit rrugor me programin Autocad. 

 

 

 

Fig. 43. Gjendja ekzistuese e lokacionit ku kam propozuar udhëkryqin rrethor. 

 

Ashtu siç është theksuar edhe më lartë ky segment rrugor nuk është i punuar në përmasa 

standarde të projektimit dhe ka nevojë për ndërhyrje. Në dalje të qytetit në drejtim të fshatit 

Banjë kam propozuar që të vendoset një udhëkryq rrethor ku do të zvogëlohej rrezja e kthesës 

si dhe në të ardhmën do të shërbejë si rrugë lidhëse ndërmjet qytetit të Malishevës dhe 

Rahovecit pasi që është menduar që të ndërtohet një rrugë e re që do ti lidh këto dy qytete dhe 

është duke u punuar në atë drejtim. Nëse do të mbetet vetëm si udhëkryq duhet të zgjerohet 

më shumë sipërfaqja rreth rrugës ku tani është hapësirë gjelbëruese që të kemi një dukshmëri 

të mirë dhe nuk do të kemi një siguri të mjaftueshme të lëvizjes së lirë sepse mund të vijmë 

deri te aksidentet për shkak të rrezës së kthesës. Kjo rrugë përveç që do të lidh qytetin e 

Malishevës me qytetin e Rahovecit lidh edhe disa fshatra brenda komunës duke e liruar 

qendrën e qytetit. Rruga Malishevë – Rahovec sipas informacioneve që i kam marrë në 

Komunë është në projekt që të ndërtohet gjatë 5 viteve të ardhëshme për të pasur një qasje më 

të lehtë automjetet që vijnë nga qytetet tjera dhe kalojnë nëpër komunën e Malishevës lidhjen 

me qytetin e Rahovecit pa pasur nevojë të hyjnë në qendrën e qytetit.  

 

6.1 Udhëkryqet rrethore 
 

Udhëkryqet rrethore projektohen duke u bazuar në rrjedhën e ndryshme të qarkullimit, duke 

filluar nga udhëkryqet rrethore të mëdha, rekomandohet që udhëkryqet rrethore të projektohen 

duke pasur parasysh sigurinë e qarkullimit dhe sipas planeve gjeometrike që nuk lejojnë 

shpejtësi të mëdha. 

Qarkullimi hyrës duhet ti jap përparësi qarkullimit në rreth dhe këmbësorëve, ndërsa 

qarkullimi  në dalje duhet tu japë përparësi kalimi vetëm këmbësorëve dhe qarkullimit të 

biçikletave. 

 

Në rast të zgjedhjes për aplikimin e udhëkryqeve rrethore duhet të merren parasysh disa 

kushte: fluksi i automjeteve komerciale, fluksi i këmbësorëve dhe çiklistëve, transportit 

publik, statistikat e aksidenteve, sipërfaqja në dispozicion dhe kostot e ndërtimit [1]. 

 

Tek udhëkryqet rrethore dallohen elementet gjeometrike: 

- Ishulli qendror – është pjesa qendrore e udhëkryqit rrethor rrezja e të cilit varet nga 

madhësia e rrethit, 

- Ishujt ndarës – janë ndarësit ndërmjet lëvizjeve të automjeteve në hyrje dhe në dalje,  

- Rruga e qarkullimit rrethor – është hapësira që përdoret nga automjetet që lëvizin në 

formë rrethore,  

- Platforma speciale (aproni) – është një unazë rrethore rreth ishullit qendror e cila 

përdoret vetëm prej automjeteve komerciale. 

- Sinjalizimi horizontal në hyrje – janë vijat horizontale në hyrje të udhëkryqit rrethor 

[1]. 

Fig. 44. Elementet gjeometrike të udhëkryqeve rrethore. 

 

Kategorizimi i udhëkryqeve rrethore është bërë në gjashtë kategori themelore, bazuar në 

hapësirën, numrin e shiritave dhe madhësive: 

- Mini - udhëkryqet rrethore, 

- Udhëkryqet rrethore urbane kompakte, 

- Udhëkryqet rrethore urbane me një shirit, 

- Udhëkryqet rrethore urbane me dy shirita, 

- Udhëkryqet rrethore rurale me një shirit dhe 

- Udhëkryqet rrethore rurale me dy shirita. 

 

 

6.2 Siguria në udhëkryqet rrethore 
 

Një nga karakteristikat kryesore të udhëkryqeve rrethore është siguria e tyre që konkretizohet 

me numër të vogël të aksidenteve dhe me një rrezikshmëri më të ulët. Siguria e udhëkryqeve 

rrethore vjen si pasojë e disa faktorëve siç janë: reduktimi i shpejtësisë, numri më i vogël i 

pikave të konfliktit (një udhëkryq me 4 degë ka 32 pika konflikti, një udhëkryq rrethor ka 8 

pika konflikti) dhe kujdesi më i madh i kërkuar nga drejtuesit e automjeteve. Me zvogëlimin e 

pikave të konfliktit do të zvogëlohet numri i aksidenteve që shkaktohen nga kthimet majtas. 

Fig. 45. Pikat e konfliktit për disa lloje të kryqëzimeve [1]. 

 

Fig. 46. Veçoritë e përmasave gjeometrike të udhëkryqeve rrethore [1]. 

Veçoritë themelore të qarkullimit në udhëkryqet rrethore janë: 

- qarkullimi një drejtimësh në rreth -në kah të kundërt të lëvizjes së akrepave të orës; 

- automjetet në lëvizje (qarkullim) rrethore kanë të drejtë e përparësie; 

- kontrolli i dhënies së përparësisë në të gjitha drejtimet; 

- ndalimi i lëvizjes së këmbësorëve në ishullin qendror;  

- ndalim parkimi për automjete në qarkullimin rrethor.  

 

Në figurën në vijim do të paraqiten pikat konfliktuoze, ku ndodhin aksidentet më të shpeshta 

të evidentuara në udhëkryqet rrethore, ku janë dhënë kahet e lëvizjeve të cilat shkaktojnë 

aksidente: 

1. tejkalimet para udhëkryqit, 

2. ndeshja me këmbësorin/çiklistin, 

3. ndeshja gjatë kyçjes, 

4. ndeshja gjatë gërshetimit, 

5. përplasja në automjet gjatë kyçjes, 

6. përplasja në automjet gjatë shkyçjes, 

7. goditja në rrethin qendror, 

8. goditja në rrethin ndarës të shiritit gjatë shkyçjes, 

9. dalja nga qarkullimi rrethor, 

10. udhëkryqet rrethore, 

11. goditja në rrethin ndarës të shiritit gjatë kyçjes. 

12. rrëshqitja gjatë shkyçjes dhe 

13. ngasja në kahun e gabuar 

Fig. 47. Pikat konfliktuoze dhe aksidentet tipike në udhëkryqet rrethore dy shiritore [1]. 

 

Dimensionet e udhëkryqeve rrethore duhet të garantojnë këto veçori:  

- rrezen e mjaftueshme për të zvogëluar shpejtësinë e automjeteve në jo më shumë se 50 km/h,  

- automjetet në hyrje duhet të devijojnë paksa nga drejtimi i tyre dhe të zhvillojnë shpejtësi të 

vogla,  

- automjetet e mëdha duhet të përshtaten duke i përdorur hapësirat e përparme dhe hapësirat 

tjera të udhëkryqet rrethore 

 

Fig. 48.Veçoritë e përmasave gjeometrike në udhëkryqeve rrethore[1]. 

6.3 Udhëkryqet rrethore urbane me dy shirita 
 

Janë udhëkryqe rrethore në zonat urbane të cilat kanë të paktën një degë me dy shirita. Ata 

kërkojnë rrugë rrethore më të gjera për të akomoduar automjete që lëvizin paralelisht. 

Udhëkryqet rrethore urbane me dy shirita kanë: 

- shpejtësi mesatare në hyrje – përafërsisht 40 km/h, 

- diametra të brendshëm përafërsisht 55 m,  

- rrugë rrethore të gjera të cilat mund të shënohen me dy shirita, 

- ndarës me reliev, 

- ishullin qendror me reliev dhe janë pa platforma të pjerrëta, 

- pajisje për këmbësorë dhe për çiklistë të shënuara qartë   

Për zhvillim funksional të trafikut dhe për sigurinë në trafik në sipërfaqet rrethore  me rëndësi 

të madhe janë këta element: 

- Diametri i jashtëm i udhëkryqit rrethor, 

- Gjerësia e rrugës rrethore. Ishulli qendror dhe unaza e jashtme 

- Gjerësia e shiritave kyçës dhe shkyçës të udhëkryqit, 

- Zgjatja e ishullit në formë loti në rrugët kyçëse,  

Për projektimin e udhëkryqeve rrethore duhet pasur kujdes që të koordinohen një numër i 

madh i elemeneteve ku prej tyre më të rëndësishmet janë:  

shpejtësia, distancat e dukshmërisë dhe fluksi i qarkullimit të automjeteve [1]. 

 

6.4 Përparësitë dhe mangësitë e udhëkryqeve rrethore 
 

Përparësitë e udhëkryqeve rrethore janë: 

- për nga aspekti i sigurisë, udhëkryqet rrethore kanë numër më të vogël të pikave 

konfliktuoze në krahasim me udhëkryqet klasike si dhe shpejtësia më e vogël e 

kushtëzuar nga gjeometria e udhëkryqit, zvogëlon numrin e aksidenteve, 

- për nga aspekti i kapacitetit, shenja e ‘trekëndëshit’ në vend të shenjës “STOP” 

shkakton distancë më të vogël ndërmjet automjeteve si dhe kur merret parasysh njëra 

hyrje e kryqëzimit, udhëkryqet rrethore japin kapacitet më të madh se udhëkryqet 

klasike, 

- për nga aspekti i kohës së pritjes, koha e pritjes në udhëkryqet rrethore është dukshëm 

më e vogël se sa te udhëkryqet klasike si dhe gjatë kohës së pritjes në sinjalin e 

verdhë apo në sinjalin e kuq tek udhëkryqet me sinjalizim ndriçues që paraqitet si kohë 

e panevojshme e pritjes edhe pse ka hapësirë të lirë në udhëkryq, 

- për nga aspekti i shpenzimeve (kushtimit), kërkojnë gjerësi më të vogël të shiritave të 

komunikacionit, shpenzimet e mirëmbajtjes së sinjaleve të ndriçuese janë më të larta te 

udhëkryqet klasike se sa te udhëkryqet rrethore si dhe shpenzimet në rast të 

aksidenteve janë më të vogla duke u bazuar në faktin se numri i aksidenteve të rënda 

me fatalitet është thuajse i pamundur tek udhëkryqet rrethore, 

- për nga aspekti i lëvizjes së këmbësorëve, ishujt ndarës në udhëkryqet rrethore rrisin 

sigurinë e qarkullimit të këmbësorëve, 

- për nga aspekti i mbrojtjes së mjedisit, udhëkryqet rrethore zvogëlojnë shpenzimet e 

karburantit në krahasim me udhëkryqet klasike si dhe udhëkryqet rrethore po ashtu 

zvogëlojnë nivelin e zhurmës në krahasim me udhëkryqet klasike, 

- për nga aspekti estetik, udhëkryqet rrethore në aspektin estetik, dukshëm janë më të 

pranueshëm dhe japin mundësi për forma më të mira estetike, në krahasim me 

udhëkryqet klasike [1]. 

Të metat e udhëkryqeve rrethore janë: 

- Për nga aspekti i sigurisë, janë shprehitë negative të ngasësve për hyrje te vrullshme 

në udhëkryqet rrethore, ndërrimi i shiritit në mënyrë të duhur, mos dhenia e 

përparësisë në raste të veçanta, të cilat mund të ndikojnë në rritjen e aksidenteve në 

udhëkryqet rrethore.  

- Për nga aspekti i kapacitetit, udhëkryqi i sinjalizuar mund të ketë zgjidhje më të mirë 

nëse udhëkryqi mund të ketë qarkullim më të madh se kapaciteti i planifikuar, 

- për nga aspekti i kohës së pritjes, ngasësve, mund t’u pengojë humbja kohore gjatë 

ngasjes në udhëkryqet rrethore, 

- për nga aspekti i lëvizjes së këmbësorëve, udhëkryqet rrethore kërkojnë rrugë më të 

gjatë lëvizjes së këmbësorëve dhe udhëkryqet rrethore mund të rrisin kohën e pritjes së 

këmbësorëve duke kërkuar një hapësirë më të lirë për kalim.  

Fig. 49. Propozimi i udhëkryqit rrethor në dalje të qytetit. 

 

Rruga është menduar të ketë 4 shirita të trafikut me gjerësi prej 3.5 m me nga dy shirita për 

kahje në rrugën kryesore Malishevë – Banjë pasi ka hapësirë të mjaftueshme për të zgjeruar 

rrugën dhe është e nevojshme pasi që në këtë segment rrugor operojnë edhe shumë automjete 

të rënda që lidhen me autoudhën “Ibrahim Rugova”, ndërsa në rrugën e propozuar që i lidh dy 

qytetet me nga një shirit për drejtim të jetë gjerësia 3.5 m. Të vendoset sinjalizimi vertikal dhe 

horizontal në gjithë segmentin rrugor pasi ka mungesë të theksuar të shenjave. 

Fig. 50. Dimensionet e propozuara të udhëkryqit rrethor. 

 

 

 

Fig. 51. Dimensionet e propozuara të udhëkryqit rrethor. 

Fig. 52. Dimensionet e propozuara tek udhëkryqet e formës T. 

Fig. 53. Dimensionet e propozuara tek udhëkryqet e formës T. 

 

 

Fig. 54. Propozimi për rrugën “Skënderbeu”. 

Në pjesën tjetër të segmentit rrugor është menduar që të zgjerohen shiritat e lëvizjes prej 3.0 

m për shirit në 3.5 m pasi ka hapësirë të mjaftueshme dhe kalimi i automjeteve transportuese 

do të ishte më i lehtë dhe nuk do ti pengonte automjetet e tjera për lëvizje të lirë, të zgjerohet 

trotuari nga 1.80 m në 2.0 m, të vendosen shenjat vertikale dhe sinjalizimi horizontal, në disa 

pjesë të rrugës ku ekziston mundësia e rrezikut të këmbësorëve të vendosen pahitë elastike, si 

dhe të pajiset me drita ndriçuese. Rruga nga udhëkryqi rrethor deri brenda qytetit kam 

propozuar që të ketë vetëm një kyçje nga kahu i kundërt për arsye se si pasojë e kyçjeve të 

shpeshta zvoglohet shpejtësia e automjeteve që janë në lëvizje, zvoglohet siguria në rrugë dhe 

nuk kemi qarkullim të mirë të trafikut.  

Në këtë segment rrugor nuk është paraparë që të ketë shteg për ciklistë sepse rruga është në 

dalje të qytetit dhe frekuentimi më i madh është nga automjetet, në komunën e Malishevës 

shteg për ciklistë mendohet të bëhet vetëm brenda qendrës së qytetit ku edhe kanë filluar 

punimet.  

 7. Analiza e të dhënave përmes aplikimit të softuerit PTV Vissim 

 

Procesi i modelimit të rrjetit të trafikut është një proces kompleks dhe kërkon njohuri të rrjetit 

të transportit, si dhe njohje të softuerëve me të cilët është i mundur modelimi. 

Softueri PTV Vissim përdoret për analizën e parametrave të trafikut me aplikimin e modelimit 

dhe simulimit të trafikut. Ky softuer ofron mundësinë e futjes së të dhënave nga matjet 

manuale apo automatike dhe përpunimin e tyre, mundësinë e paraqitjes së rrjetit rrugor të 

trafikut, elementet në trafik, drejtimet e lëvizjes, sinjalizimin dhe parkimin. 

 

PTV Vissim – është pjesë e sistemit informativ të operatorëve të rrjeteve të ndryshme rrugore 

i cili përdoret për të simuluar dhe analizuar problemet e përgjithshme brenda një segmenti të 

tërë rrugor apo ndonjë segmenti në veçanti, me qëllim të identifikimit të problemeve dhe 

gjetjes së zgjidhjes më të mirë të mundhsme. 

   

Procesi i modelimit të rrjetit të trafikut është një proces kompleks dhe kërkon njohuri të rrjetit 

të transportit, si dhe njohje të softuerëve me të cilët është i mundur modelimi. 

Segmenti rrugor është punuar me programin PTV Vissim 2023.  

 

Procesi i modelimit ndahet në disa hapa: 

1. Vendosja e parametrave të simulimit, 

2. Krijimi i përbërjes së automjeteve, 

3. Vendosja e imazhit përmes fotos apo vizatimi përmes Autocad-it, 

4. Vizatimi i segmenteve rrugore dhe lidhjeve (konektorëve), 

5. Të dhënat për qarkullimin e automjeteve, 

6. Definimi i traseve, 

7. Definimi i zonave për shpejtësitë brenda normave të qarkullimit, 

8. Përcaktimi i zonave të konfliktit, 

9. Ndërtimi dhe vendosja e shenjave vertikale dhe horizontale, 

10. Simulimi dhe prezantimi i rezultateve përfundimtare [6]. 

7.1 Krijimi i përbërjes së automjeteve  
 

Pasi që përbërja e automjeteve nuk është homogjene duhet të merret parasysh faktori i 

ndikimit të automjeteve të ndryshme si: automjetet transportuese, autobusët, tramvaj, 

biçikleta, motoçikleta etj, Përmes opsionit të krijimit të përbërjes së automjeteve softueri 

Vissim mundëson të merret parasysh edhe johomogjeniteti i strukturës së qarkullimit. Kjo 

rregullohet përmes menysë TRAFFIC – VEHICLE COMPOSITION – NEW dhe hapet 

dritarja për rregullimin e përbërjes së automjeteve.  

 

 

Fig. 55. Ikona për vendosjen e automjeteve në Vissim. 

 

 

Fig. 56. Rregullimi i përbërjes së automjeteve. 

 

Përmes ikonës Vehicle inputs, në fillim bëhet zgjedhja e shiritit, dhe më pas për çdo hyrje të 

automjeteve në shiritin përkatës duhet të caktohet numri i automjeteve që kyçen në atë pjesë të 

rrugës. 

Fig. 57. Vendosja e numrit të automjeteve për çdo shirit hyrës. 

 

 

7.2 Krijimi i segmenteve rrugore dhe lidhjeve (konektorëve) 
 

Gjerësia në rrugën kryesore është 3.50 (m) me nga dy shirita për një kahje, ndërsa në rrugët 

dytësore është 3 (m). Në vijim janë paraqitur projektimi i shiritave rrugor përmes softuerit 

PTV Vissim. 

 

Fig. 58. Krijimi i lidhjeve në rrugën “Skënderbeu” në softuerin Vissim. 

 

 

7.3 Përcaktimi i zonave të konfliktit 
 

Komanda Conflict Area na mundëson përzgjedhjen e koflikteve për secilin udhëkryq, si dhe 

na jep mundësinë që ne ti përcaktojmë se cilat automjete kanë përparësi kalimi. 

Fig. 59. Përzgjedhja e konflikteve dhe përparësia e kalimit. 

 

 

7.4 Definimi i traseve (routes)  
 

Në çdo lidhje ku ka mundësi që automjetet të lëvizin në drejtime të shumta, duhet të 

përcaktohen drejtimet e lëvizjes (routes)  dhe përqindja e automjeteve që 

shkojnë në çdo lëvizje. Përveç të dhënave mbi flukset e qarkullimeve në rrjetin rrugor është e 

nevojshme të bëhet edhe shpërndarja (përqindja e automjeteve) prej pikave hyrëse në pikat e 

destinacionit.Shpërndarja e përqindjes së automjeteve pjesëmarrëse bëhet sipas vëzhgimeve 

në terren si dhe flukset e qarkullimit duhet të ndahen në mënyrë precize që të kemi rezultate të 

sakta. 

 

 

 

Fig. 60. Hijezimi i shiritit kur e përcaktojmë mënyrën e rrugëtimit të lëvizjes së 

automjeteve kur aktivizojmë ikonën Routes. 

7.5 Simulimi i segmentit rrugor në formatin 2D & 3D 
 

 

 

 

 

 

 

 

Fig.61. Simulimi i automjeteve në rrugën “Skënderbeu”. 

Fig. 62. Paraqitja e rezultateve Network Performance në të gjithë udhëkryqet e trajtuar. 

 

 

 

 

Fig. 63. Paraqitja e rezultateve Nodes në të gjithë udhëkryqet e trajtuar. 

8. Përfundimi 

 

Problemet e rrugëve në Kosovë janë të dukshme, duhet një analizë e thellë dhe intervenime që 

të arrihet një siguri më e madhe në trafik, një transport efikas për udhëtar dhe për mallra si dhe 

të mos kemi aksidente si pasojë e infrastrukturës rrugore.  

 

Në kuadër të këtij punimi të temës master është bërë analiza dhe projektimi i segmentit rrugor 

‘Skënderbeu’ që lidh komunën e Malishevës me fshatra si dhe me autoudhën “Ibrahim 

Rugova” ku përmes saj lidhet me shumicën e qyteteve të Kosovës.  

Në pjesën e parë është paraqitur gjendja e infrastrukturës rrugore në Kosovë dhe gjendja e 

infrastrukturës në rrugën rajonale që është marrë për analizë. Është analizuar gjendja e rrugës, 

sinjalizimi horizontal dhe vertikal dhe problemet me të cilat përballen çdo ditë pjesëmarrësit 

në trafik. 

Në pjesën e fundit është bërë analiza e segmentit rrugor si dhe propozimi . Në bazë të të 

dhënave të marra nga tereni ku janë grumbulluar dhe përpunuar të gjitha të dhënat edhe me 

softuerin PTV Vissim kam arritur në përfundim që të kemi disa ndryshime në këtë segment 

rrugor.  

Me anë të këtij propozimi mendoj se do të ulej rreziku për aksidente dhe do të rritej siguria në 

trafik. Vendosja e shenjave adekuate vertikale dhe horizontale si dhe mirëmbajtja e tyre është 

gjithmonë e nevojshme që të gjithë pjesëmarrësit në trafik të kenë një qasje sa më të lehtë në 

rrugë. Udhëkryqi rrethor në dalje të qytetit është më se i nevojshëm pasi mendohet që në të 

ardhmen të ndërtohet një segment i ri rrugor ku do të bëhet lidhja  me qytetin e Rahovecit ku 

do të ketë përfitime nga ana ekonomike për të dy komunat. Kjo rrugë kalon nga rruga 

‘Skënderbeu’ ku do të jetë si udhëkryq dhe pasi kemi rreze të madhe në kthesë në gjendjen që 

është tani  do të ketë shumë probleme në kyçje. Nëse vendoset që në këtë pjesë të rrugës të 

jetë vetëm udhëkryq do të duhet të zgjerohet hapësira të hiqet një pjesë e gjelbërimit që të ketë 

dukshmëri të mjaftueshme për tu zhvilluar një qarkullim pa probleme në trafik. 

Nga gjithë ky hulumtim kam arritur në përfundim që komuna duhet që projektimit dhe 

mirëmbajtjes së këtij segmenti rrugor ti jep rëndësi pasi për qytetin e Malishevës është si urë 

lidhëse ndërmjet qytetit dhe autoudhës “Ibrahim Rugova” si dhe lidhet me qytetet e tjera. 

Përmes kësaj rruge zhvillohet një pjesë e madhe e transportit dhe duke parë që interesi i 

bizneseve është shumë i madh që të ndërtojnë dhe punojnë në këtë pjesë të qytetit, në të 

ardhmen përmes këtij segmenti rrugor komuna do të ketë  një zhvillim më të madh ekonomik. 

